
Meghalaya ka dei ka Jylla
riewlum, ngi pynshong
nongrim ïa ka halor ka
Presidential Notification u
snem 1950.Hynniewphew-
hynriew snem kala ïaid.Ngi la
thaw mynta ia ka Committee,
kaba ma nga hi nga khlieh, ban
peit biang bad shong bisahr ia
ka thup ki riewlum bad ki
riewlum bynrap ha
Meghalaya bad ban bishar
mano ba dei hok bad mano ki

Bah TL Jyrwa ula ong ba ka
jingïakhih ka dei kaba ïalam
lang da ka Shillong Bar Asso-
ciation bad ka Meghalaya
High Court Bar Association na
ka bynta ki bar association
baroh kiba don ha ka Jylla.

U ïathuh ba ïa ka rai ban
boycott la shim ha ka sngi
Nyngkong hadien ka
jingïakhih ba nyngkong ha
ka 27 tarik Nailar bad hadien
ka jingïakynduh ïa u Lat ha
ka Sngi Saitjaiñ, ka bym
shym la don kano kano ka
jubab na u Myntri Rang bad
bad ka Tnad Aiñ.

Ka Association ha ka
sngi Ba-ar kala ïakynduh ïa
ka Chief Justice jong ka
Meghalaya High Court. Kat
kum ka jingong u Bah Jyrwa,
ka Chief Justice ka la maham
ba ka jingpep ban wan
pyndep ïa ki kam ka Ïing
Bishar ka dei kaba la mana
hapoh ka hukum ka Supreme

pyrkhat ïa ka jingkyrpad jong
u Secretary ka Meghalaya
High Court Bar Association
bad kiwei ki Bar Association
ki District, ban kyrshan ïa ka
jingdawa weng ïa u Kumar.

Ka Association ka ong ba
hadien ka jingpule bniah ïa
ka ujor bad ka jubab u Advo-
cate General, ka shem ba ka
kajia ka dei kaba mih
hapdeng u Advocate General
bad u Advocate ha ka
jingïakhun mukotduma kaba
dang don ha ka jingbishar
hapoh ka Ïing Bishar.

ki notice lah dep ban pynkhreh ha kaba 5,71,989 tylli lah dep ban pynpoi sha ki nongthep vote.
La bthah ïa ki district ba kin pynkloi ha ka jingpynpoi ïa ki notice ba dang sah bad pynthikna
ba ki nongthep vote kin ïoh ïa ka lad kaba biang ban wan sha ki hearing bala buh bad ai ïa ki kot
ki sla kiba donkam”.

Na kine, 1,29,298 ki hearing lah dep ban pynlong. Ki Ophisar ki pyntip ba 297 ngut ki
nongthep vote la shem ba kim lah ban rung ha ka electoral roll hadien ba bishar lut ïa ki kot
ki sla. Haba batai ïa ka jingheh ka kam ban pynshisha ïa ki nongthep vote, u CEO ula ong
“Kat kum ki jingkheiñ ba la bishar, 2,22,786 ngut ki nongthep vote ki hap ha ka No Mapping
Category, katba 4,28,858 la ithuh ba don jingbym biang ha ka jaka sah jong ki, kaba long
baroh 6,51,644 tylli ki case ba donkam ban pynshisha”.

Kine ki kynthup ïa ka jingbym ïahap ki kyrteng bad ki kyrteng ki Kmie Kpa ha ka thup
2005 bad ki jingbakla ha ka rta hapdeng ki bahaïing hasem ba la shem lyngba ka ECINET.

Ka sorkar kan sa leit ïa kren bad u Myntri Rangbahduh bad ka President

Ym shym seisoh ka jingïakren yn dang bteng sangeh treikam ki Riewsaid aiñ

Pyrshah ka Baghmara Bar Association ïa ka jingdawa

Ba jia ki jingkulmar ha Shillong hap pynjlan ïa ka

“Hadien ba bishar bha ïa
ka, la shem ba ka kajia ka dei
hapdeng u AG bad u Advo-
cate jong kawei ka
mukotduma ba dang don ha
ka jingbishar ha High Court”
ong ka jingpynbna.

Kala bynrap ba ka Asso-
ciation “kam shym la shem ïa
kano kano ka nongrim kaba
khlaiñ” ban kyrshan ïa ka
jingdawa weng ïa u Advocate
General.

Kala pyntip ruh ba ki
nongïasaid aiñ ka Baghmara
kin nym ïashimbynta satia ha

ka jingsangeh trei ne ban
pyndep ïa ki kam ha Ïing
Bishar

Ka Baghmara Bar Asso-
ciation kala kyntait ruh ban
ïasnohkti ïa ka jingkhot
sangeh leit ïasaid mukotduma
ha ki Ïing Bishar haba kdew
ïa ka hukum ka Ïing Bishar
ba pyrshah ïa ka jingïakhih
ki nongïasaid aiñ.

Ka Baghmara Bar Asso-
ciation kala bthah ïa baroh ki
dkhot ba kin bud ïa ka aiñ
bad ki kyndon bala buh da
ka Supreme Court.

Court, hynrei ka la kular ruh
ïa ka jingïatreilang.

“Ka Chief Justice ka ong
ba ka rai ba ngi shim ban pep
na ki kam ka Ïing Bishar ka
dei kaei kaei ka bym dei ban
leh namar ka don ka hukum
ka Supreme Court kaba
khang ïa ngi….hynrei ngi ong
ba ngim don lynti pat da
kumwei namar wat hadien ki
jingïalang ba kum kine, ym
don mano mano ruh ba shah
skhor ïa ki jingdawa jong ngi”
ong u Bah Jyrwa.

“Kala ong ba na ka liang
ka jong ka ruh kan sa
pyrshang ban ïakren lane
pynbeit ïa ka jingïakren
hapdeng ka Sorkar bad ma
ngi..ka ong leit bad pyrkhat
biang ïa kane ka rai bad sa
wan biang ha ka por 2 baje
ban trei noh ïa ki kam” ka la
bynrap.

Hadien kane, ka kynhun
ka la ïakynduh ïa u Myntri

ka tnad Aiñ u Bah Lahkmen
Rymbui ha ka por janmiet. U
Bah Jyrwa ula ong ba kane
ka jingïalang kam long satia
kaba hun.

“Ngi sngewthuh ba ka
jingïakren bad u Myntri kam
Aiñ kam long kaba sngewhun
namar kam shym la poi shano
shano ruh” ula ong haba kam
ba u Myntri um don jingtip
ba bniah ïa ka dorkhast bala
aiti sha u Myntri Rangbah
bad tip tang halor ka rai ban
boycott.

“U Myntri u ong ba ïa
kito ki jingthungkam ba wan
na ka Tnad Aiñ, u lah ban
khmih ïa ki dalade hynrei ïa
ka jingdawa ban weng ïa u
Amit Kumar ka dei kaba hap
rai da ka Kynhun Myntri”
ong u Bah Jyrwa.

Ula kdew ba ka jingpan
u Myntri ïa ka rai ka pyni ba
ïa ka dorkhas bala phah sha
u Myntri Rangbah, ym pat

shym la wanrah hapoh ka
kynhun Myntri.

U ïathuh ba u Myntri u
khlem ai satia ïa kano kano
ka por ban shong bishar ïa
kane ka jingthungkam lane
ai ka jingkular ban weng ïa u
AG.

“Hadien ba ngi mih na
ka jingïalang, ngi sngew ba
ngi hap ban pynïïaid
shakhmat ïa kaei kaba la rai
hynnin ka sngi ban nym leit
mih sha ki Ïing Bishar” ula
ong haba bynrap ba ka boy-
cott kan dang ïai bteng bad
ka Steering Committee kan
sa shong bishar ïa ka jinglong
jingman ha ka 3 tarik Nailur.

Haba ban biang ïa ki
jingkynnoh, u Bah Jyrwa ula
ong “Ka jingdawa jong ngi ka
long namar u Amit Kumar ula
pyndonkam bakla ïa ka
Ophis jong u da kaba thung
ïa la ki jong ki briew ha ki
mukotduma kiba don ha

Meghalaya” bad kynnoh ïa
ka jingpynsyrwa kai ïa ka
pisa u paidbah da kaba aikam
ïa ki briew ba nabar.

Ula ong ba ka jingïakhih
kala sdang hadien ba u AG
ula ñiewpoh ïa ki bar Asso-
ciation da kaba kynthoh ba
kim long satia kiba shngaiñ
ïa ki kynthei, bad hadien la
lap shuh shuh ïa kiba bun ki
jingleh bym hok.

Halor ka jingsngap jar u
Myntri Rangbah, u Bah
Jyrwa ula ong “La i kumba u
Myntri Rangbah u kwah ban
khmih hi marwei ïa kane ka
kam. Ka jingsngap jar u
Myntri Rangbah ïa ka
jingdawa jong ngi kaei kaba
ngi sngew ka dei kaei kaei
ka bym long satia kaba
khuid”.

Ka Association ka
pyntip ba ka dang ap ïa ka
jingïakren bad u Myntri
Rangbah ka Jylla.

bym dei, ula ong.
Haba pynkynmaw ïa ka

jingiakynad pher
jaidbynriew ha Mizoram ha
ka por jong u Bah D.D.Lapang
kum u Myntri Rangbah ka
Jylla bad ma u kum u MLA
ba dang shah jied nyngkong,
u Bah Prestone ula ong ba bun
ki paid Khasi-Pnar kiba sah
ha Mizoram kila shah ktah jur.

"Nga iohsngew ïa ka
jingpang met bad jingsngew

mong.Ki dei ki riewlum kum
ma ngi.Ha Meghalaya, ngi
burom bad ithuh ïa ki
riewlum Mizo bad ai ïa kijuh
ki jingmyntoi ïa ki na kajuh
ka pliang.Ha kajuh ka por,
Nga iakynduh ïa u Myntri ka
Mizoram bad kylli ïa u-lada
ki briew jong phi ha
Meghalaya ki lah ban ïabam
na kajuh ka pliang, balei ba
ki briew jong ngi kim lah ban
iohlang hangtei" ong u bah

Prestone.
U Dy CM ula ong ba dei

halor kane ka nongrim bala
thaw mynta ïa ka Committee.

Haba pan ïa ka
jingkyrshan, u bah Prestone
ula ong ba ka party kan
pyntyllun shakhmat ïa kane
ka kam kat kum ka lynti ka
ain bad ka riti synshar ka ri.

Lada donkam, ka Sorkar
baroh kawei kan leit
ïakynduh ïa u Myntri

Rangbah Duh bad ka
President jong ka ri ba kin
pynkylla ïa ka notification u
snem 1950. Kane ka dei halor
ka jingwanrah ïa ka
jingkylla khnang ba ki paid
Khasi, Jaintia bad Garo kin
nang khlain, ula ong.

U Bah Prestone ula ong
ba ym pat ju don ki Sorkar
ha ki 76 snem bala leit noh ki
ban nud ban leh eiei halor
kane ka kam.

Tang 16 km na Rambrai sha Langpih lada ka sorkar MDA kan shna surok

Ïoh syrnod 14 ngut ki samla pule ba pyndep Basic Computer

Kyrshan ka 67 BN CRPF Shillong ïa ka RIAS Nongpoh ban plielad ïa ki samla baduk
Nongpoh, Nailur 01: Ka
Regional Institute of
Advanced Studies (RIAS),
Nongpoh, kaba dei kawei na
ki shlem ai jinghikai ïa ki
samla pule ha Ri-Bhoi, ka la
pynlong ïa ka jingïalang sam
syrnod sha ki samla kiba la
pyndep ïa ka Fundamentals
of Computer and Microsoft
Office, kaba la pynlong
hapoh ka RIAS Institute,
Nongpoh.

Ïa kane ka prokram ai
jinghikai kaba shi bnai,
kaba long khlem jingsiew, la
kyrshan da ka 67 BN CRPF
Shillong, kum shibynta ka
Civic Action Programme da
ka jingthmu ban plie lad ïa
ki samla, khamtam ïa kito
kiba duna ka ioh ka kot, ban
ïoh ka lad ban kyntiew ïa ka
jingnang jingtip bad ban ïoh
jinghikai ba kongsan halor
ka jingpyndonkam ïa ki kor

Computer bad ki don kumba
14 ngut ki samla pule kiba
la pyndep jinghikai naka
jingkyrshan ki shipai CRPF.

Ha ka jingïalang sam
syrnod, u Jai Singh,
Commandant, 67 BN CRPF
Shillong, u la wan kum u
Kongsan, ryngkat ka
jingïadonlang u Ajit Singh,
Inspector E/67 BN CRPF

Nongpoh, bad u Bah Skhem
B. Swett, Director ka RIAS,
ha ka jingïadon bynta lang
jong ki samla kiba la pyndep
ïa kane ka jinghikai.

Haba kren ha ka
jingïalang, u Jai Singh u la ai
ka jingïaroh ïa ki samla pule
kiba la shim ïa ka sienjam
ban nang pynkhlaiñ shuh
shuh ïa ka jingnang jingtip

jong ki, khamtam ha ka liang
ki jingtip ba ïadei bad ki
Computer, nalor ki jingpule
ba ki ïoh hapoh ki skul bad
ki kolej.

U la ong ba ka jingnang
jingtip ïa ka Computer ka
long kaba donkam bha ha
kane ka juk kaba mynta, bad
u la ai mynsiem ïa ki samla
kiba la pyndep ïa ka Basic
Computer Course ban ym kut
tang hangne, hynrei ban
bteng ïa ka jinghikai bad ban
pynjanai shuh shuh ïa lade
ha ki kyrdan kiba kham
shaneng.

Na ka liang u Bah Skhem
B. Swett, Director ka RIAS, u
la ong ba ka jingpynlong ïa
ki Computer Training Course
khlem jingsiew ka long kawei
na ki lad ban ai ka kabu ïa ki
samla, khamtam ïa kito kiba
duna ka ioh ka kot hynrei
kiba don ka jingkwah bad ka

jingthrang ban nang ïa ki
jingtip kiba ïadei bad ka
teknoloji.

U la pynpaw ba ha ka juk
mynta, ka jingnang jingtip ïa
ka Computer ka long kawei
na ki jingtip kiba kongsan
bha ha ka jingim bad ha ka
jingpyrshang ban ïoh kam.
Ki samla kiba la pyndep ïa
ki jingpule jong ki ki lah ban
shem jingeh ban ïoh kam
lada kim don ki jingnang
jingtip bad ki skill kiba ïahap
bad ki jingdonkam jong ka
juk mynta.

U Bah Swett u la
pynshlur ïa ki samla ban
shimkhia ïa ka jingnang
jingtip ïa ka teknoloji bad
ban bteng ïa ka jingpule
bad jinghikai jong ki,
khnang ba kin lah ban
pynkhreh bha ïa lade na ka
bynta ki lad ioh kam bad ka
lawei jong ki.

Ai jinghikai ka KVK, Jaiñtia Hills sha ki 116
ngut ki nongrep halor u jingthung 'Jaraiñ'

Jowai, Nailur 01: Ka ophis
jong ka Krishi Vigyan Kendra
(KVK), Jaiñtia Hills ka la
pynlong ïa ka jingai jinghikai
ba shisngi halor ka phang
'Capacity Building and Skill
Development Program on Post-
Harvest Management of
Buckwheat' mynta ka sngi
(1.09.2026) ha Training Hall
jong ka, kaba don ha Moopun,
Wahïajer, West Jaiñtia Hills
District.

Ha kane ka prokram la
wan ban ïashim bynta da ki 116
ngut ki nongrep bad kiwei de
kiba ïadon bynta. Ïa ka prokram
la pynïaid ka B. Kharbamon,
kaba dei ka Subject Matter
Specialist (Horticulture), KVK
Jaiñtia Hills kaba la pdiang
burom ïa baroh kiba wan
ïashim bynta.

Ha kane ka prokram la ïoh
ïa ki jinghikai bapher bapher
lyngba ki riew shemphang
(Resource Person) kiba la
pyntbit ïalade ha kine ki
phang.

Ha kaba nyngkong la ïoh
ïa ka jinghikai kaba la khot
'Pakage of Practice and Post-
Harvest Management of
Buckwheat' ïa kaba la ai
jinghikai da Dr. A. Dympep,
Subject Matter Specialist
(Agricultural Extension),
KVK Jaiñtia Hills. La hikai
halor kumno ban thung ïa une

u jait jingthung ba la khot ha
ka ktien Khasi u 'Jarain',
nangta kumno ban buh bha
ban pynneh pynsah ïa u
symbai.

Ka jingai jinghikai kaba
ar ka long halor ka 'Post-
Harvest Management
Practices' kaba la ai jingbatai
da ka kong Eleonora Shylla,
Directorate of Food Processing,
kaba la hikai kumno kheit ïa u
soh na une u jingthung (Jarain)
ban lum ban lang, ban
pynkhuid bad buh bha,
khnang ba yn lah ban pynïaid
ïew.

Ka jinghikai kaba lai ka
long halor ka PRIME Meghalay,
ïa kaba la ai jinghikai da ka
Lakynti Marbaniang, na ka
PRIME Meghalaya kaba la
batai shaphang kane ka bynta.
Ka kong Marbaniang ka la
ïathuh lyngkot ïa ki lad
jingïarap ba ki nongrep ne ki
nongsengkam la jong ki lah ban
ïoh lyngba ka CM-Elevate, na
ka Business Ventures, ka
Academia and Partnerships
bad kiwei de ki lad jingïarap.
Ka la kyntu ruh ïa ki nongwan
ïashim bynta ba ki lah ban ïoh
ïa ki skhim sorkar da kaba aplai
lyngba ka Meghalaya One
Portal.

Ka jingai jinghikai kaba
saw ka long halor ka 'Value
Addition, Branding, Labelling

and Food Pakaging', ïa kaba la
ai da u Bah Vicky Lanong, na
ka PRIME Meghalaya. La hikai
kumno ban test ïa ki mar ban
ïoh ïa ki mar kiba don ka jingtei
ïa ka met u briew, ka rukom
pynbiang ïa ki kot ki sla kiba
donkam khnang ban ïoh ïa ka
registration na ka FSSAI.

Kawei pat ka jinghikai
kaba san ka long halor ka
'Benefits and Opportunities in
Buckwheat Cultivation' ïa
kaba la hikai da u Bah Paia
Mylliempdah uba dei u
nongrep bad President ka
Shalyntem ki Nongrep
Society, Lyngiong, East Khasi
Hills, uba la batai bniah ïa ka
rukom rep ïa une u jingthung
bad ka jingmyntoi ba ïoh na
une u jingthung.

U la kyntu ïa ki para
nongrep ban shim ïa ka rukom
rep kaba pyntyllun ïa ki jait
jingthung bapher bad ruh ban
pyndonkam tang da ki sboh
mariang, khnang ban pynneh
pynsah ïa ka jingbha jong ka
khyndew.

Kham hashwa jong ka
jingïalang la ïoh ïa ka jingkren
pdiang na i Dr. A. Dympep,
Subject Matter Specialist
(Agricultural Extension), KVK
Jaiñtia Hills. Ïa ki kyntien ai
khublei la ai da u Bah M.
Kharbuli, Farm Manager,
KVK Jaiñtia Hills.

Ban tip ïa ka jingpyntreikam ki skhim sorkar lum jingïalang ka PIB ha Nongstoiñ

U dei u Syiem ba la thung da kane ka EC mynta'

Um ju shong ophis, ka kam pisa pilaiñ ruh um ju pynshai kynnoh ka SRSHNS

Nongstoiñ, Nailur 01:  Na ka
bynta ban pynjan ïa ka leit ka
wan bad ban pynsuk ïa ka la
leit ka wan, ki paitbah
nongshong shnong ka thaiñ
rimen, ba kynthup ïa ki shnong
naduh Pungphreit,
Mawlongbah, Mawdet,
Mawkhiat, Rynñiaw, Umshem,
Umyiap bad kiwei kiwei, ki la
kyntu ïa ka sorkar MDA ba
ïalam da ka NPP ba kan
sngewbha ban phai khmat lem
sha katei ban pynpoi surok sha
katei ka thaiñ, khnang ba kin
lait na ka jingeh ha ka leit ka
wan ka kit ka bah.

U Bah B.I. Nongsiej uwei
na ki nongïalam jong ka synjuk
ki nongsynshar shnong katei

ka thaiñ haba ïakren bad u
nongthoh khubor, u la ong ba
hadien ba u kontraktor u ba
pyntrei ïa ka surok PMGSY na
shnong Umjaut haduh
Mawrok, ka la I donkam haduh
katta katta ban don sa kawei ka
surok na shnong Mawdet
shaduh Langpih kaba dei ban
ïaid lyngba ïa ka shnong
Mawshad, Mawkhiat, Rynñiaw
Umyiap, Miangbyrkong haduh
Langpih.
       U la ong ba haduh mynta ki
nongshong shnong na kitei ki
shnong lada ki leit donkam sha
ki thaiñ Langpih ki hap ban
kiew arted sha Rambrai,
Nongstoiñ bad ki sa hiar
shaphang sepngi ha ka

jingjngai kaba palat ïa ka phra
phew kilomitar. Katba na
Mawdet haduh Langpih lada
ïaid lyngba ka Mawkhiat,
Rynñiaw haduh Langpih, ka
jingjngai ka long tang kumba
khathynriew kilomitar ei ei.
       U bah Nongsiej u la ong ruh
ba katei ka thaiñ ka dei kaba
duna bha ha ka jingdon ki surok
kali, wat la ka dei ka thaiñ kaba
seisoh haduh katta katta ha ka
rep ka riang, hynrei namar ka
jingbym don ïa ki surok kiba
biang, bun bah ki mar rep ki
shu pyut ei, namar ka jingjngai
palat ki jaka ba lait kali.
         Ha kaba ïadei bad ki
jingeh na ka ki paitbah ki la
ong ba kiba bun kiba pang
jingshitom kim ju lah ban poi
ha ki jaka sumar, namar ka
shem jingeh haduh katta katta
ban kit da u briew bad ban ïaid
kjat da ki bun bun kynta tang
ban poi haduh Rambrai ka jaka
ba la don ka PHC.
         Ym tang katta hynrei ki
lynti ïaid kjat ruh ki dei ki lynti
kiba hap ban ïaid lyngba ki
khlaw ki btap ban kiew ïa ki
thiep bad hiar ïa ki jur kiba
jrong bha, kumta ka pynshitom
haduh katta katta ïa ki paitbah.
         Ki la ong ruh ba ka
jingpynshlur jong ka sorkar ïa
ki longkmie ba ar met ba kin
pynbiang ban leit phah sumar
ha ki Hospital bad ban leit kha
khunlung, hynrei na ka bynta
ki nongshong shnong katei ka
thaiñ kam don jingmut satia,
namar nalor ba kiba pun khun
kin ïaid da ka kjat san haduh
hynriew kynta man ka taïew
kin ym lah satia.

Lyngba ka skhim CMYDS yn ïoh jingïarap ki
nongshong shnong ka EWKHD

Mairang, Nailur 01: Na ka bynta ban pyntrei kam ïa ka
skhim kaba la tip kum ka Chief Minister's Youth Develoment
Scheme 2026 ka kong Anita Kharpor IAS Deputy Commissioner
ka Eastern West Khasi hills district ka la pyntip ba ïa katei ka
skhim la sdang ban pyntrei kam hapoh ka district naduh kine
ki sngi ba la dep. Ka la pyntip ruh ba ïa katei ka skhim la ai
jingïarap na ka bynta ki Volunteer Agency, ki sengtrei
monsngewbha na ka bynta ba kin pynlong ïa ki tamasa na ka
bynta ki samla ha ka District Level, ki workshop, seminar na
ka bynta ki samla, ka jingpynlong ïa ki Industry specific
exposure trips, Youth career counselling fair, Community
Generation volunteering programme, workshop bad seminar
na ka bynta ka financial literacy, workshop bad programme
halor ka digital literacy bad ka jingpynlong ïa ki programme
kiba ïadei bad ki kam sport na ka bynta kito kiba la pynïasoh
bad ka Sport Authority of India kaba la tip kum ka Fit India.

La pyntip ruh ba kino kino kiba kwah ban aplai ki hap
ban pyndap ha ki phom kiba la pynkhreh bad lah ban ïoh ïa
kitei ki phom na ophis jong ka Deputy Commissioner ha ki
sngi longtrei bad ka tarik ba khatduh ban pynpoi ïa ki phom
kan long ha ka 15 tarik Nailur 2026 bad ki jingtip ba khambniah
lah ban leit sha katei ka ophis.

Nongstoiñ Nailur 01: Na ka
bynta ban tip kham bniah ha
kaba ïadei bad ka jingpyntrei
kam ïa ki skhim jong ka sorkar
pdeng bad jong ka sorkar jylla
ka Ministry of Information and
Broadcasting jong ka sorkar
pdeng lyngba ka ophis jong ka
Press Information Bureau
Shillong ha kane ka lah sngi u
Blei ka 31 tarik Nailar ka la
pynlong ïa ka jingïalang ba
kyrpang ha Nongstoiñ ha kaba
la khot lang ïa baroh ki ophisar
na ki tnad trei kam jong ka
sorkar ha ryngkat bad ki lad
pathai khubor na ka bynta

ban ïathir bad ïatai halor ka
jingpyntrei kam ïa ki skhim
kiba ka sorkar pdeng ka la bei
sha ka sorkar jylla bad ban
pyntrei kam ha baroh ki
district.

Ïa katei ka jingïakynduh
lang ba kyrpang la pynlong ha
Conference hall ha ophis jong
ka Deputy Commssioner jong
ka West Khasi hills. Ha katei
ka sngi la pynïaid ïa ka
jingïalang da u Gopajit Das
IAS Asisstant Director jong ka
Press Information Bureau
Shillong ha ryngkat ka
jingïadonlang jong u Bah

Methodius Dkhar MLA ka
Mawshynrut uba long ruh u
Myntri sorkar uba bat ïa ka
tnad food & Civil supplies &
Labour u la long u kongsan bad
ka Hema Nayak IAS Deputy
Commissioner ka West Khasi
hills ka la long ka symbud
kongsan.

Ha kaba ïadei bad ka
jingpyntrei kam ïa ki skhim
ba ka sorkar pdeng ka la bei
pisa sha ka sorkar jylla la ïoh
ïa ka jingpynshai na ki ophisar
kiba la wan ban mihkhmat na
ki ophis ba kynthup ïa u
District Horticulturer Officer,

District Agriculture Officer,
Officer jong ka Fisheries,
Public Health Engineering,
Soil Conservation, Tourism,
PWD bad kiwei kiwei.

Ha kaba ïadei bad ka
jingpyntreikam ïa ki skhim
hapoh ka district, ki ophisar ki
la pynshai ba ka jingpyntrei ka
long kaba ïaid beit namar ba la
pyntrei katkum ki kyndon ba
ka sorkar ka la bthah. Nalor kata
ki la pynshai ruh ha kaba ïadei
bad ki skhim ba bun jait ba ka
sorkar ka la bei pisa na ka bynta
ki nongshong shnong hapoh ka
district ha kaba ki don ki skhim

kiba la pyntrei kam ha ka rukom
kaba dei kata katkum ki
kyndon ba la bthah namar ki
don ki skhim kiba kynthup
lang ïa ka grant bad ka
subsidy katkum ba la phiah
na ka mang ba ka sorkar ka la
buh.

Ha kajuh ka por ki
ophisar ki la pynshai ruh ba
ki don shibun ki skhim kiba
ki ophis kin sdang ban pyntrei
kam nagne shakhmat na ka
bynta ban pynïaid shakhmat
ïa ka roi ka par ha ki shnong ki
thaw hapoh ka district baroh
kawei.

Ki nongïalam ka synjuk ba kren sha ki lad pathai khubor.

Mawkyrwat, Nailur 01: Ka
Synjuk ki Rangbah Shnong
Hima Nobosohphoh
Syiemship (SRSHNS) ha ka
29 tarik u Nailar 2026 ki la
pynlong ïa ka jingïalang ba
kyrkieh ha Rangblang, South
West Khasi Hills District ban
pyrshah halor ka jingthung
syiem biang jong ka District
Council ïa u Kawangbor
Syiemiong kum u Syiem ba
pura ka Hima Nobosohsphoh
Syiemship.

La kynnoh ruh ba ka
jingbym shaniah shuh ki
khun ki hajar ïa u Kawangbor
Syiemiong ka long ba um
shong thikna hapoh ka ophis
syiem bad ha kaba ïadei bad
ka kam pisa pilaiñ ruh um ju
pynshai hapoh ka Dorbar
Hima bad kaba kham kongsan

eh ba kim sngewtynnad ïa u
ka long namar um dei napoh
ka hima.

 Haba kren sha ki lad
pathai khubor, hadien ka
jingïalang na ka liang u bah
Bokstone Thongni uba dei u
Chairman ka synjuk u la
ïathuh ba ka synjuk naduh ki
por mynshwa ka la dep ban
ujor ha ka Executive
Committee barim hapoh ka
jingïalam ka NPP halor ki
hynñiew tylli ki mat pyrshah
ïa u Kawangbor Syiemiong ha
kaba ka EC kaba rim ka la
sospon ne weng noh shipor ïa
u na ka kam kum u syiem bad
thung bujli da u Acting
Syiem u Ferdinand
Syiemiong.

Kumta, u la ong ba kaei
kaba la pynkyndit ka long ba

kane ka EC kaba mynta hapoh
ka jingïalam ka VPP, khlem
da bishar bniah ka la thung
biang ïa u Kawangbor
Syiemiong kum u Syiem ba
pura ka hima Nobosohphoh
ha kaba kane ka la
pynlyngngoh ïa ki khun ki
hajar jong ka Nobosohphoh
Syiemship baroh kawei.

Ym tangkata, ha kane ka
sngi la ïoh ruh ban ïakren bad
arngut ki Lyngdoh ha kaba ki
la pynpaw ïa ka jingbym
sngewtynnad shuh jong ki
ban ai ka kti jong ka
jingïatreilang bad u syiem
namar ki kam leh donbor
jong u ha kaba u la weng jubor
ïa u General Secretary khlem
ka jingtip ki Lyngdoh bad u
la weng ruh ïa u Lyngdoh ka
Kur Paliar bad thung bujli pat

da uwei.
Ki la ïathuh ruh ba kiba

pyrshah ïa une u syiem ba
mynta ki long na ki Lai
lyngdoh, Thongni San Mat, ki
Lai Kynja, ka Kur Paliar
Markyrda bad ka Ïing Sad Kur
Syiemiong ka ju ïai pyrshah ïa
ka District Council halor kane.

Kumta na ka liang ka
synjuk ka la rai ban phah
jingthoh biang sha ka District
Council ban kyrpad ba ka dei
ban weng syiem noh mardor
ïa u Kawangbor Syiemiong
bad ban thung bujli noh da u
Ferdinad Syiemiong uba dei
u trai hima.

Ki samla na Ri-Bhoi ba la pyndep jinghikai computer na RIAS.


